
				এই পাতাটির মুদ্রণ সংশোধন করা প্রয়োজন। 
ফুলে ফুলে ; ছায়াতলে সুপ্ত হরিণীরে ক্ষণে ক্ষণে লেহন করিতেছিল ধীরে বিমুগ্ধ নয়ন মৃগ ; বসন্তপরশে পূর্ণ ছিল বনচ্ছায়া আলসে লালসে।
জলপ্রান্তে ক্ষুব্ধ ক্ষুঃ কম্পন রাখিয়া, সজল চরণচিহ্ন আঁকিয়া আঁকিয়া সোপানে সোপানে, তীরে উঠিলা রূপসী ; অস্ত কেশভার পৃষ্ঠে পড়ি গেল খসি । অঙ্গে অঙ্গে যৌবনের তরঙ্গ উচ্ছল লাবণ্যের মায়ামন্ত্রে স্থির আচঞ্চল বন্দী হ’য়ে আছে—তারি শিখরে শিখরে পড়িল মধ্যাহ্নরৌদ্র—ললাটে অধরে উরুপরে কটিতটে স্তনাগ্রচুড়ায় বাহুযুগে,—সিক্ত দেহে রেখায় রেখায় ঝলকে ঝলকে । ঘিরি’ তা’র চারিপাশ নিখিল বাতাস আর অনন্ত আকাশ যেন এক ঠাই এসে আগ্রহে সন্নত সর্বাঙ্গ চুম্বিল তার,—সেবকের মত সিক্ত তনু মুছি নিল আতপ্ত অঞ্চলে সযতনে,— ছায়াখানি রক্ত পদতলে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:০৫টার সময়, ১০ জুলাই ২০১৮ তারিখে।

